Ymddiddan rhwng y Meistr Tir a’r Tenant ar Drymder y Mab. Y Meistr Tir yn dechrau.

1.
Y Meistr Tir

Ple’r wyt ti, ’r tenant meddiant mawr, sydd yn awr efo ni

Yn byw yn y byd gwir bryd gerbron yn ffraethlon a ffri?

Mae arna-i eisie cael fy rhent sy i mi yn ystôr o’m hen ystent,

Fe ddaeth y porthmyn adre’ o Gent, mawr fent a fu;

Gwartheg duon, breision bryd, gwerthu wnaethon’ yn bur ddrud,

Mae’n hawdd i’r tenant fod yn glyd a’i lawnfryd lu.

2.
Y Tenant

Ow! byddwch dringar, meistar mwyn, mawr gŵyn sydd i’w gael,

Mae’r tenant wedi mynd yn wan…

3.
Y Meistr Tir 

[





]

[




] anaddas yn wir;

Gwychu tine’r wraig a’r plant, troi hances sidan am eu mant,

Seinio yn tŷ efo sŵn y tant mewn mwyniant mawr;

Cael berw a rhost, pob ffrost yn ffri, a chware yn llawn a chwrw yn lli’,

Ac yrŵan cwynfan wrthyf fi fod y leni ar lawr.

4.
Y Tenant 

I’r truan hwsmon gwirion gwan go fychan sy i fyw,

Pan ddelo bawb o deulu’r byd mae’n glefyd i’w glyw;

On’d ni sy’n cadw’r bonedd mawr a’r holl fedlemod sydd hyd lawr

Wrth dreth a rhenti, wisgi wawr? Yn awr nyni

Yn wyn, yn llwyd, yn wan ein lle’ sy’n cadw crefftwyr llan a thre’

A’r holl swyddogion lawnion le. Och! adde’ i chwi.

5.
Y Meistr Tir

Y chwi yw’r boneddigion rhadlon rhwydd, mae gennych swydd siarp,

Gwneud trwyne ffôl yn lle trin ffust—y cebyst i’r carp!
Galw am bwyns pan ddewch i’r dre’ a’r wraig yn tŷ yn yfed te

A’r ferch a’i phen hyd lawen le yn un simdde yn siŵr;

Os gŵr bonheddig efo’i was a aiff i gocin nac i ras

Bydd tenant efo’i hugan las o’r un sias yn siŵr.

6.
Y Tenant

Nid oes fawr rodio cocin mawr yn awr efo ni,

Yn lle llawenydd, ddedwydd ddawn, mae’n greulon iawn gri;

Ffaelio llyfnu, taclu’r tir, cynhaea’ gwair parhaes yn hir,

Dyfroedd glaw a’i sbwylia’n glir, mae annifyr n(d;

Mae’n bara yn afiach, trymach tro [
] clo

A ddaeth yn bla i’w ddifetha fo cyn ei gludo i’n gwlad.

7.
Y Meistr Tir

Y chwi sy’n derbyn prisie mawr ar llawr a phob lle,

Mae’r caws a’r ’menyn yn bur ddrud, ac ŷd efo ag e;

Cael punt yr hob am wenith glân, cael gwerthu’r moch a’r catel mân,

Pwy all eiste’r nos wrth tân ( chân fel chwi?

On’d pwyns a the a phenne mawr sy yn eich torri y leni i lawr

Wrth ddynwared pobol fawr yn awr efo ni?

8.
Y Tenant

Nid rhyfedd fod pob peth mor ddrud, un difyn o ŷd iach

Ni fedd yr hwsmon cyson cu (rwy’n synnu) mewn sach;

Gan oerni’r flwyddyn gyndyn gas fe rede liw yr ŷd yn las,

Gwaeth i’r tenant nag i’r gwas fu’r sias yn siŵr;

Main yw’r ŷd, os drud yw’r dre’ ni werthir fawr yn llawr un lle,

Annethe fyd yw ei nithio fe gan ddagre o ddŵr.

9.
Y Meistr Tir

O! taw di (’th esgus, ddi-bris ddyn sy a’i lun yn ddi-les,

Nid yfed cwrw croyw cry’ ac ymgrafu mewn gwres;

Moes imi arian diddan da, on’de ti wyddost fel y gwna’,

Daw’r beili mwyn i ddwyn dy dda, rai teca’, o’r tir;

A’r llestri te dod gyda’r nant, y nhw sy’n pluo’r wraig a’r plant,

Cyn mynd o hyd y byd i bant o’u haeddiant hir.

10.
Y Tenant

Mewn poen du ’nawr pwy ond y ni sy’n poeni am bob peth?

Pwy sy’n talu i bawb o’r plwy’ fo’n tramwy i hel treth?

Talu cyflog llidiog llawn, rhenti a degwm dygyn iawn,

A chwithe yn codi tua’r prydnawn mewn dawn bob dydd;

Oni ddaw’r Arglwydd â gwellhad, efe ydyw’r Tŵr, efe ydyw’r Tad,

Gall fod y tenant ym mhob gwlad mewn profiad prudd.

Ymddiddan rhwng Mr Tir, ar Tenant, ar Drymder y Mâb. Mr Tir yn dechreu,

1.

Ple’r wŷti’r Tenant meddiant mawr,

Sydd yn awr efo ni,

Yn byw’n y bŷd gwir bryd ger bron,

Yn ffraethlon a ffri

Mae arnai eisie cael fy Rhent

Sy i mi’n ystôr o’m hen Ystent,

Fe ddaeth y Porthmyn adre o Gent,

Mawr fent a fu,

Gwartheg duon breision bryd

[]erthu wnaethon yn bur ddrud,

[]n hawdd i’r Tenant fod yn glyd

[]awrfyd lu

2.

Ow byddwch dringar meistr mwyn

[]gwyn sydd iw gael

[] Tenant wedi mynd yn wan, 

[


]

3.

[


]

Anaddas yn wîr,

Gwchu tine’r Wraig ar plant,

Troi Hancets Sidan am ei mant, 

Seinio’n ty efo sŵn y tant, 

Mewn mwyniant mawr,

Cael Berw a Rhôst pob ffrost yn ffri,

A chware’n llawn a Chwrŵ’n lli,

Ac y rwan cwynfan wrtha fi,

Fod y leni ar lawr

4.
Ten. 

Ir truan hwsmon gwirion gwan,

Go fychan sy i fyw,

Pan ddelo bawb o deulu’r byd

Mae’n glefyd yw glyw,

Ond y ni sy’n cadw’r Bonedd mawr

Ar holl Fedlemod sydd hyd lawr,

Wrth Dreth a Rhenti wisgi wawr,

Yn awr nyni,

Yn wyn yn llwyd yn wan ein lle,

Sy’n cadw Crefftwyr Llan a Thre,

Ar holl swyddogion lownion le,

Och adde i chwi.

5.
Mr T.

Y chwi iw’r bonddigion rhadlon rhwydd 

Mae gennych swydd siarp,

Gwneud trwyne ffol yn lle trin ffyst,

Y cebyst ir Carp,

Galw am Bwins pan ddowch ir Dre,

Ar wraig yn tŷ yn yfed Tea,

Ar Ferch ai phen hyd lawen le,

Yn un simdde’n siwr

Os gwr bonheddig efo’i wâs,

A eiff i Goccin nag râs,

Bydd Tenant efo’i hugan lâs,

Or un sias yn siwr,

6.
Ten.

Nid oes fawr rodio Coccin mawr,

Yn awr efo ni,

Yn lle llawenydd ddedwyd ddawn,

Mae’n greulawn iawn gri,

Ffaelio llyfnu taclu’r tir,

Cynhaua Gwair parhaes yn hir,

Dyfroedd gwlaw ai spwylia’n glir,

Mae anifyr nad,

Mae’n bara’n afiach trymach tro

[  ] Eira cletta clo

A ddaeth yn bla iw ddifetha fo

Cyn ei gludo i’n gwlad.

7.
Mr Tir

Y chwi sy’n derbyn prisie mawr

Ar y llawr a phob lle,

Mae’r Caws ar ’menyn yn bur ddrud

Ag ŷd efo ag ê,

Cael punt yr Hôb am Wenith glân,

Cael gwerthu’r Môch ar Cattel man,

Pwy all eiste’r nos wrth tân, a chan fel chwi

Ond Pwins a Thea a Phenna mawr,

Sy yn eich torri y leni i lawr,

Wrth ddynwared pobl fawr, yn awr efo ni.

8.
Ten.

Nid rhyfedd fod pob peth mor ddrud

Un difin o ŷd iach,

Ni fêdd yr Hwsmon cyson cu,

Y rwy’n synnu mewn sach,

Gan oerni’r flwyddyn gyndyn gâs,

Fe rede liw yr ŷd yn lâs,

Gwaeth ir Tenant nag ir gwâs, fu’r siâs yn siwr

Main yw’r ŷd os drud iw’r drê,

Ni werthir fawr yn llawr un llê,

Annethe fyd iw i nithio fe, gan ddagre o ddwr,

9.
Mr Tir

O taw di ath esgus ddibris ddyn,

Sŷ ai lyn yn ddi les,

Nid yfed Cwrw Croyw crŷ,

A ymgrafu mewn gwrês,

Moes immi arian diddan dâ

Ond te ti wyddost fel y gwna,

Daw’r baili mwyn i ddwyn dy ddâ,

Rai tecca or tir,

Ar llestri Tea dod gyda’r nant,

Y Nhw sy’n pluo’r wraig ar plant,

Cyn mynd o hyd y byd i bant, oi haeddant hir

10.
Ten.

Mewn poen du’n awr pwy ond y ni,

Sy yn poeni am bob peth,

Pwy sy yn talu i bawb or plwy,

Fo’n tramwy i hel treth

Talu Cyflog llidiog llawn,

Rhenti a Degwm dygn iawn,

A chwithe’n codi tu ar prydnhawn,

Mewn dawn bob dydd,

Oni ddaw yr Arglwydd a gwellhad,

Efe ydyw’r twr efe ydyw’r Tâd,

Gall fod y Tenant ymhob gwlad,

[  ]wn profiad prudd.

Hugh Jones Llan-gwm ai Cant

Y testun
Nid oes dyddiad ar yr wynebddalen. Collwyd rhannau helaeth o’r testun.

